
Marwolaeth
Pregethwr 7:2

- Oherwydd marwolaeth ydy’r diwedd i bawb, a dylai pawb sy'n fyw sylweddoli hynny
Genesis 3:8

-  Wedyn dyma nhw'n clywed sŵn yr ARGLWYDD Dduw yn mynd trwy'r ardd pan oedd gwynt yn dechrau codi. A dyma'r dyn a'i wraig yn mynd i guddio, o olwg yr ARGLWYDD Dduw, i ganol y coed yn yr ardd.
Genesis 5:5

-  Felly roedd Adda yn 930 oed yn marw.
Datguddiad 1:18
-  Roeddwn i wedi marw, ond edrych! - dw i’n fyw am byth bythoedd! Gen i mae allweddi Marwolaeth a Byd y Meirw.
1 Corinthiaid 15:55
-  “O farwolaeth! Ble mae dy fuddugoliaeth di? O farwolaeth! Ble mae dy bigiad marwol di?”
Ioan 11:35

-  Roedd Iesu yn ei ddagrau.
2 Corinthiaid 5:8
-  Dw i’n dweud eto ein bod ni’n gwbl hyderus o’r hyn sydd i ddod. Er, wrth gwrs byddai'n well gynnon ni adael y corff hwn er mwyn cael bod adre gyda’r Arglwydd!
Salm 23:4

-  Hyd yn oed mewn ceunant tywyll dychrynllyd, fydd gen i ddim ofn, am dy fod ti gyda mi.  Mae dy ffon a dy bastwn yn fy amddiffyn i.
Datguddiad 21:1-4
-  1 Yna gwelais nefoedd newydd a daear newydd. Roedd y ddaear a'r awyr gyntaf wedi diflannu. Doedd y môr ddim yn bodoli ddim mwy. 2 Dyma fi’n gweld y ddinas sanctaidd, y Jerwsalem newydd, yn dod i lawr oddi wrth Dduw yn y nefoedd. Roedd yn edrych fel merch ifanc wedi ei gwisgo'n hardd ar gyfer ei phriodas. 3 Wedyn clywais lais o'r orsedd yn cyhoeddi’n glir, "Bellach mae pabell Duw yng nghanol y bobloedd. Bydd yn byw yn eu canol nhw, a byddan nhw'n bobl iddo. Bydd Duw ei hun gyda nhw, a fe fydd eu Duw nhw. 4 Bydd yn sychu pob deigryn o'u llygaid nhw. Fydd dim marwolaeth o hyn ymlaen, dim galaru, dim wylo, dim poen. Mae pethau fel yr oedden nhw wedi mynd."
2 Thesaloniaid 1:9
-  Eu cosb nhw fydd dioddef dinistr diddiwedd, a chael eu cau allan o bresenoldeb yr Arglwydd a’i ysblander a’i nerth.

